
Egiptodꞌeba 
ẽzoadꞌata 
krĩcha fiesta 
obadata ewari seis 
wãẽã nʉmʉne, Jesús 
Betania pʉwʉrʉedꞌa 
zesia Lázaro bꞌʉ maẽ, maʉ̃
beudꞌata izha piradrʉbidꞌa 
basia. Maríabara kera 
nardo izhiawa kiruta 
botelladꞌe nʉmʉta ne ʉ̃tʉta 
jiraedape weasia Jesús jẽrũne, 
mobe izhi budꞌaba põãsã jaresia, 
aramaʉ̃ne dera jõma tũã nʉmesia keraba. 



Juda Iscariote Jesúsba doce jʉrʉkuadꞌadꞌebemata 
sacerdoterã nokꞌorãma wãsia Jesús chãbꞌariita. 
Ãzha maʉ̃ta ũrĩnaĩ sobiadꞌape 
plata diaita jarasidꞌa. Mawũẽ 
Judabara kĩrãkuita bꞌesia 
sãwũã chãbꞌariita.



Izha jʉrʉkuadꞌabara osidꞌa 
Jesúsba jaradꞌadꞌe, zhikora 
aramaʉ̃ne osidꞌa Egiptodꞌeba 
ẽzoadꞌata krĩcha fiesta obadata. 
Nekꞌo kꞌobꞌedꞌe Jesúsbara 
pan jiraedape maʉ̃bari 
zhiwidꞌipe bꞌʉape izha 
jʉrʉkuadꞌaa dedꞌekabʉrʉta 
mawũãsia: Jidaudua, 
kꞌoudua, naʉ̃ 
mʉ kꞌakua.



Mobebʉrʉ vino copadꞌe jiraedape 
maʉ̃bari Daizezea zhibia jipe 
dedꞌekabʉrʉta mawũãsia: 
Naʉ̃ta doudua jõmaʉ̃ba. Naʉ̃ 
mʉ wata Daizezeba zhãrã 
ẽdrʉbiidꞌebemata zhiwidꞌita 
nʉmeña, mʉrã biobari wa 
erezoaya, aramaʉ̃ne zhãrãta 
bedꞌea ne ẽã 
duanebiya 
kꞌazhiruata 
biodꞌeba. 



Dewara Nokꞌo Jesúsbara mawũãsia: Simón, Simón, 
ãtõmiãbara marã widꞌisia soidꞌu kꞌobꞌeai kꞌawuaita 
jãrãweita trigo kĩrãkꞌa. Mawũãmina mʉrã bʉ bari 
Daizezea zuburia bedꞌeasia, mʉnebema ĩjã bꞌʉta 
kenabꞌari ẽbamarẽã. Mawũẽ bʉta wakusa mʉ 
pẽwãbʉrʉdꞌera jipa nʉmeãĩta kꞌarebarua bʉzhi 
mebẽrãta.



Mawũãĩ izhara mawũãsia: Nokꞌó, mʉrã bari bʉ ũme 
cárceldꞌe edꞌa wãĩta bꞌʉ ẽã, awuarabʉrʉ bʉ ũme 
beuisidꞌa bꞌʉa. Mawũãĩ Jesúsbara mawũãsia: Pedro, 
mʉã bʉaa jaraya, gallo idꞌira beru ẽbaya bʉa mʉ 
ũdukꞌata jarama ũbea jara ẽwedꞌara.



Getsemaní abadaidꞌu Jesús
ãzhi bawara zepe izha
jʉrʉkuadꞌaa mawũãsia:
Nama jewedꞌaudua, 
mʉta jarima wãbʉrʉedꞌa 
zhiwidꞌidꞌe. Izhara 
mawũãsia: Zeze,
bʉitara ne jõma borekea,
mawũẽ mʉrã 
zuburiabirãrũã, mawũãmina 
aribꞌaerãrũã mʉã krĩñata, 
awuarabʉrʉ aribꞌaedua 
bʉzha krĩñata.



Mawũẽ Judabara jʉre edesia soldaorãta, Daizeze de 
akʉbadata, maʉ̃rã zokꞌasidꞌa sacerdoterã okꞌorãba, 
fariseorãba, aramaʉ̃ne mama erbuesia ĩbĩrãẽna,
kuchoedꞌa. Aramaʉ̃ne ãzhidꞌebema 
abꞌaʉba tusia sacerdote wagꞌau 
nezokꞌata, mawũẽ ʉrawesia 
kʉwʉrʉ juwua araarebemata. 
Mawũẽ Jesúsbara mawũãsia: 
Kꞌãmabai idaribirua. Mobe 
kʉwʉrʉ tõbꞌari bꞌebisia. 



Aramaʉ̃ne jidadꞌape edesidꞌa sacerdote wagꞌau 
dedꞌa. Pedrora arajĩga kꞌaidꞌu bꞌasia. Maʉ̃nerã 
ʉ̃kʉrʉra drogꞌoa ẽsadra 
tebʉ puadꞌape 
arakꞌawa
jewedꞌasidꞌa. 
Pedrosidꞌa 
jewedꞌasia 
ãzhi bawara. 



Maʉ̃ne sacerdote 
wagꞌau nezokꞌata 
abꞌa Pedroba kʉwʉrʉ 
ʉrawedꞌa mebẽrãba 
Pedroa mawũãsia: 
¿Mʉã bʉra Jesú ũme 
ũdusi ẽka ne uta bꞌʉ 
maẽ? Mawũãĩ 
Pedrobara wakusa 
merãsia. Maʉ̃ daucha 
berusia gallora.
Mawũẽ Pedrora ãĩ 
wãpe jẽgasia kꞌãbãẽã 
sopua.



Mobebʉrʉ jõma piradrʉdꞌape 
Jesús edesidꞌa nokꞌo Pilatoma. 
Mawũãnaĩ Pilatobara widꞌi 
mawũãsia: ¿Bʉra Rey judíorãneka? 
Mawũãĩ izhara panaʉ̃ mawũãsia: 
Ara bʉzha jarabʉrʉa.
Pilato wakusa bedꞌeasia 
Jesús ẽna krĩñaba. 
Mawũãmina ãzhara wakusa 
nemi jĩgua mawũãsidꞌa: 

¡Cruzdꞌe kꞌachibirua! 
¡Cruzdꞌe kꞌachibirua!



Aramaʉ̃ne Pilatobara Jesús ãzhaa 
chãbꞌaribʉrʉta soldaorãã chãbꞌarisia 
cruzdꞌe kꞌachi beadꞌamarẽã. Mawũẽ 
Jesús edesidꞌa. Jesúsbara izhi cruz 
ataupe wãsia Buru Bꞌʉwʉrʉ 
abadaidꞌu, hebreo bedꞌeadꞌera 
Gólgota abada. 



Mama cruzdꞌe kꞌachisidꞌa, izhi 
bawara awʉrʉta ũme kꞌachi 
jirapanʉsidꞌa abꞌa juwua araare 
abꞌa juwua ãkꞌaare, Jesús
jirabꞌʉsidꞌa 
ẽsadra. 



Aramaʉ̃ne ʉ̃madaura pãrĩgusia, Daizeze dedꞌa wua 
eubꞌari jirabꞌʉra kꞌõã totosia ẽsadra. Maʉ̃nerã 
Jesúsbara nemi jĩgua mawũãsia: Zeze, mʉãrã bʉ 
juwuadꞌe chãbꞌariya mʉ jawurera. 
Mawũãpe beusia.



Mawũẽ José Arimatea 
pʉwʉrʉdꞌebemata, nokꞌorã 
wagꞌaurãnebemaba 
Daizezeta 
Nokꞌodꞌebemata jʉ̃ã
bꞌadꞌata zepe 
wãnigua edꞌa wãsia
Pilatoma. Mobe widꞌisia 

Jesús kꞌakuata. 



Mawũẽ Josébara 
burubꞌata edape 
cruzdꞌebara Jesús ãĩ 
edape burasia 
burubꞌaba, mobe edꞌa 
tabꞌʉsia peñata
zobꞌea kꞌorubidꞌa 
maẽ. Mobe mongꞌara 

zromaba 
tapabigasia maʉ̃ 
zobꞌeadꞌe 
edꞌa wãbarira. 



Nrũẽma ẽnaʉ̃bada 
ewade sacerdoterã 
nokꞌorãta fariseorã 
bawara Pilato kĩrãbita 
zhi jʉredꞌape, . . .



. . . mawũãsidꞌa: Nokꞌó, daibara 
bude basidꞌa jari sewa 
nebʉrʉmiãbara zokꞌai 
bꞌasidꞌera 
mawũãsia: Mʉrã 
ewari ũbeadꞌe 
beudꞌata 
piradrʉya. 



Mawũãĩ ãzhira wãnape 
peña zobꞌeara sãwũãna 
ẽbaidꞌe obʉdata mong
ꞌara zhi tapa kꞌobꞌʉra 
kꞌarasidꞌa, mobe 
soldaorãta 
duanebisidꞌa 
akʉdꞌamarẽã.



Sábado ẽnaʉ̃bada ewarita
berabꞌaripe semana ewarita
nabemata domingota
ʉ̃nadrʉbʉrʉdꞌera, María 
Magdalenata María 
dewarabemata 
zesidꞌa Jesús 
Wuagꞌadꞌapead
ꞌata akʉdꞌe.



Maʉ̃ne ẽjũãta abꞌaedꞌa uresia,
aramaʉ̃ne ángel Daizezedꞌeta 
ʉ̃treba zepe peña zobꞌea
tapa kꞌobꞌʉta mongꞌara 
ãĩ kꞌobꞌʉpe ʉ̃rʉ̃ 
jewedꞌasia. Soldaorã 
maʉ̃ wawiaba ure 
beudꞌa kĩrãkꞌa 
tadꞌazoasia.



Maʉñe ángelbara wũẽrãrãã mawũãsia:
Marã perarãũdua, mʉãrã kꞌawua
bꞌʉa marãbara jʉrʉ panʉta 
Jesús cruzdꞌe kꞌachidꞌ
apeadꞌata. Nama ne ẽã, 
izha jaradꞌa kĩrãkꞌa 
beudꞌata piradrʉsia. 
Zeudua, akaudua 
Nokꞌo tabꞌʉdꞌ
        apead
        ꞌata. 



Mawũãĩ ãzhira peña zobꞌeata nʉmʉ
maẽbara pera kꞌãbãẽã sobia 
wãbʉdata, wãẽba wãsidꞌa maʉ̃ta 
jaradꞌe izha jʉrʉkuadꞌaa. Maʉ̃ne 
Jesús daucha zepe mawũãsia: 
¡Kʉa! Mawũãĩ ãzhara 
orradꞌape izhi jẽrũta 
burasidꞌa, mobe ibia 

                   jarasidꞌa.



Nʉmape izha jʉrʉkuadꞌata oncea Jesús zhi ũdubisia 
ãzhi jewedꞌa nekꞌo kꞌobꞌedꞌe. Mobe ĩjã ẽbaita sota 

zarea bꞌedꞌeba kẽãkuasia ĩjãna ẽãba zhi 
ũdudꞌapeadꞌaba jarabʉdata beudꞌata piradrʉdꞌata. 
Nokꞌo Jesús ma bedꞌeabʉrʉdꞌera Daizezebara ʉ̃taa 

edesia, aramaʉ̃ne Nokꞌota bꞌaita jewedꞌasia 
Daizeze juwua araare. 

Daizezebara ẽjũãne bꞌera kꞌãbãẽã 
kʉãgꞌaba diasia zhi Warra abꞌa bꞌʉta, 

izhidꞌebemata ĩjãbʉrʉra adua 
ẽbamarẽã, awuarabʉrʉ 

erubꞌamarẽã Daizeze ũme 
bꞌai jõ ẽãta. 



Romanos 3:23
Jõmaʉ̃ba kꞌazhiruara obada, mawũẽ ãĩ bꞌea 

Daizezeta kĩrãwãrẽãnebara. 

Romanos 6:23
Kꞌazhiruata obꞌʉdꞌebara aduaita beuya. Mawũãneba 

Daizezebara izhi ũme bꞌai jõ ẽãta bari dia bꞌʉa 
Jesucristo dazhirã Nokꞌodꞌeba.



Romanos 10:9,10
Bʉzhi iba Jesústa Nokꞌota jarara, Daizezeba beudꞌata 

piradrʉbidꞌata sodꞌeba ĩjãrã bʉra ẽdrʉya. Mawũã 
sodꞌeba ĩjãbʉrʉra bedꞌea ne ẽã bꞌʉya, mawũã dazhi iba 

jarabʉrʉra ẽdrʉbiya.

Juan 3:16,17
Daizezebara ẽjũãne bꞌera kꞌãbãẽã kʉãgꞌaba diasia zhi 

Warra abꞌa bꞌʉta, izhidꞌebemata ĩjãbʉrʉra adua 
ẽbamarẽã, awuarabʉrʉ erubꞌamarẽã Daizeze ũme bꞌai jõ 

ẽãta. Daizezebara zhi Warra naʉ̃ ẽjũãẽna zokꞌa ẽbasia 
aduabimarẽã ẽjũãne bꞌeta, awuarabʉrʉ zokꞌasia ẽjũãne 

bꞌera ẽdrʉdꞌamarẽã izhidꞌeba. 



Mateo 26-28; Lucas 22-24; Juan 13-21 

